
ჩვენი ძვირფასი 
ფეიღამბრის ცხოვრება

(სალლელლააჰუ ალეიჰი ვესელლემ)



ეს ნაშრომი ცნობილი სწავლულის, სახელმწიფო მოღვაწისა და ისტორიკოსის 
ახმედ ჯევდეთის მიერ დაწერილი „ყისასი ენბია და თევარიჰი ხულეფა“ სახელის 
წიგნიდან მხოლოდ იმ ნაწილის შეარჩივით არის შედგენილი, რაც ჩვენი ძვირფასი 
ფეიღამბრის ცხოვრებისა და მოღვაწეობის შესახებ გადმოგვცემს.



ჩვენი ძვირფასი ფეიღამბრის, მუხამმედ ჩვენი ძვირფასი ფეიღამბრის, მუხამმედ 
მუსტაფა სალლელლაჰუ ალეიჰი ვესელლემის მუსტაფა სალლელლაჰუ ალეიჰი ვესელლემის 
დაბადებამდე მომხდარი საოცარი მოვლენებიდაბადებამდე მომხდარი საოცარი მოვლენები

ბოლო ფეიღამბერი, მუხამმედ მუსტაფა (ს.ა.ვ) არაბეთში, ხაზრეთი 
ისმაილის შთამომავლობიდან რომ უნდა მოვლენილიყო, თევრათსა და 
ინჯილშიც იყო მოცემული. ზოგიერთმა ფეიღამბერმაც მისი მობრძანება 
ხალხს უმახარობლა და განსაკუთრებული ნიშნები აუწყა.

იბრაჰიმ ფეიღამბერმა თავისი შვილი, ხაზრეთი ისმაილი დალოცა. 
უზენაესმა ალლაჰმა მისი დალოცვა მიიღო და უმახარობლა, რომ ისმაილ 
ფეიღამბრის შთამომავალიდან განსაკუთრებული და გამორჩეული 
ხალხი უნდა მოსულიყო, რაც თევრათშიც არის მოცემული. ხაზრეთი 
იბრაჰიმის მეორე შვილის, ხაზრეთი ისხაყის შთამომავლებს შორის 
უამრავი ფეიღამბერი მოევლინა. საბოლოოდ მათგან ფეიღამბერთა 
მოვლენა დასრულდა და რიგი უკვე თავისი ძმის, ხაზრეთი ისმაილის 
შთამომავლზე მიდგა.

ხაზრეთი ისმაილს უამრავი შვილი და შვილიშვილი შეეძინა. მისი 
შთამომავალი გამრავლდა და მთელი არაბეთის ნახევარკუნძული 
მოიცვა. შთამომავალს შორის გამორჩეული ადნანის საგვარეულო 
იყო, შემდგომ მუდარის საგვარეულო, შემდეგში კი ყურეიშის ტომი. 

ყურეიშის ტომში კი განსაკუთრებულად გამორჩეული და ღირსეული 
ჰაშიმის საგვარეულო იყო.

ძვირფასი ფეიღამბრის მამა აბდულლაჰია, ბაბუა აბდულ-
მუტტალიბი, დიდი ბაბუა კი ხაშიმი, რომლის წინაპარი შემდეგია: 
აბდიმენაფი, ყუსაი, ხაქიმი, მურრე, ქააბი, ლუვეი, ღალიბი, ფიჰრი, 
მალიქი, ნადრი, ქინანე, ხუზეიმე, მუდრიქე, ილიასი, მუდარი, 
ნიზარი, მაადი, ადნანი. ადნანი ისმაილ ფეიღამბრის შვილის ყაიზარის 
შთამომავალია. ხაზრეთი ისმაილ ფეიღამბრის შთამომავალში ვისაც 
ორი ვაჟიშვილი ეყოლებოდა, ან  ერთი ტომი ორად  განაწილდებოდა, 
შემდეგში მოსაბრძანებელი ხაზრეთი ფეიღამბრის წინაპარი უფრო 
გამორჩეული და ღირსეული იყო. მისი წინაპარი ყოველთვის სახეზე 
არსებული ნურით (სინათლით) გამოირჩეოდა, რადგან ხაზრეთი 
ისმაილს სახეზე ვარსკვლავის მსგავსად მბრწყინავი სინათლე ჰქონდა, 
რომელიც მას მამისგან ერგო. ეს ჩვენი ძვირფასი ფეიღამბრის მუხამმედ 
მუსტაფას სინათლე იყო. იგი ადემ ფეიღამბრიდან დაწყებული 
თაობიდან თაობას გადაეცემოდა. ბოლოს კი თავისი ნამდვილი 
მფლობელის, ხაზრეთი ფეიღამბრის სახეზე გაბრწყინდა და საბოლოოდ 
დამკვიდრდა.

აბდულმუტტალიბის შვილები იყვნენ: ჰარისი, ებუ ტალიბი, ებუ 
ლეჰები, ღაიდაყი, ჰაჯლი, აბდულქააბე, მუყავვიმი, ზუბეირი, დირარი, 
ყუსემი, აბდულლაჰი, ჰამზა, აბბასი. მათგან ყუსემი ადრეულ ასაკში 
გარდაიცვალა.

აბდულმუტტალიბს შვილებს შორის ყველაზე მეტად აბდულლაჰი 
უყვარდა, იგი ყველაზე უფრო ლამაზი, კეთილი და პატიოსანი იყო, 
რადგან ფეიღამბრის სინათლე მის სახეზე ბრწყინავდა.

აბდულმუტტალიბმა თავისი ვაჟი, აბდულლაჰი ზუჰრეს 
საგვარეულოს მეთაურის, ვეჰბის ქალიშვილზე, ემინეზე დააქორწინა, 
რომელიც ყურეიშის ტომში ყველაზე გამორჩეული, ღირსეული და 
ლამაზი იყო. როდესაც ემინე ძვირფას ფეიღამბერზე დაფეხმძიმდა, 
აბდულლაჰის სახეზე არსებული სინათლე მასზე გადავიდა. იმ 
პერიოდში ყურეიშთა ტომი მოსავლის ნაკლებობის გამო ძალიან 
ცუდ მდგომარეობაში იყო. თუმცა უზენაესმა ალლაჰმა ხაზრეთი 
ფეიღამბრის (ს.ა.ვ.) სიძვირფასის ნიშნად, მათ იმდენად უხვი მოსავალი 
მისცა, რომ ყველა გამდიდრდა. როდესაც ხაზრეთი ემინე ფეხმძიმედ 

